Сценарий проведения дня деревни Усть - Баяк
    Шаулы һәм дәртле Бәяк – Түзнең хөрмәтле кунаклары. Хәерле көн!  Хөерле көн, илебезнең төрле почмакларыннан бүгенге зур бәйрәмгә - авылыбызның 358 еллыгына җыелган авылдашлар, туганнарыбыз, якташларыбыз,кардәшләребез!  Авылыбызның хөрмәтле өлкәннәре, дәртле яшь – җилкәнчекләре, күркәм бала – чагалары!
Әйе, Бүген Бәяк – Түз авылында зур бәйрәм!

 Без барыгызны да көтеп алдык, барыгыз да безнең өчен якыннар, кадерлеләр. Безне якын итеп килүегез өчен зур рәхмәт!358 ел гомергә бер генә була. Без бу көнне сөенеп тә, дулкынланып та көттек.
Мы очень рады видеть наших гостей, односельчан! Сегодня ее Величество судьба предоставила нам удивительную возможность участвовать, праздновать вместе с Вами день рождения нашей деревни. Сегодня мы станем свидетелями того события, который проводится в нашей деревне впервые.Сегодня все в гостях и участники праздника. Желаем всем быть активными, веселыми!
Телебез борынгы,

Халкыбыз инсафлы,

 Күңелдә һәрвакыт
Теләкнең иң сафы.

Борынгы уеннар

Һәрвакыт уйналсын!

Балалар аларны 

Һич уйнап туймасын!

Дорогие гости! С нашим 358 летним юбилеем нас приехали поздравить ... Для слов приветствия на сцену приглашается...
1 нче алып баручы

Нинди матур минем туган авылым!

Җир шарында тиңнәр юк аңар.

Киң кырларда үсә мул игеннәр,

Чылтырап ага талгын чишмәләр.

2 нче алып баручы
Шагырьләргә илhам бирерлек гүзәл табигате, җырларда мактап җырларлык уңган халкы , бишек җырыдай моңлы челтерәгән чишмәләре белән дан тота авылым. 

Безнең Бәяк – Түз авылы табигатьнең иң гүзәл почмагына урнашкан. Халык игенчелек, умартачылык белән шөгылләнгән.Авылда мәчет, су тегермәне булган.Элек – электән Бәяк – Түз халкы моңлылыгы, уен коралларында оста уйнавы белән аерылып торган, талантларга бай булган. 

1 нче алып баручы
Бүгенге көндә дә җыр – моңга , сәнгатькә гашыйк кешеләр яши Бәяк- Түздә.Авылыбызның “Чишмә ” ансамбле чыгышын яратып карыйбыз.Ансамбль hәр елны фестивальлләрдә катнаша.

(“Чишмә” чыгышы .”Ай йолдызым”)

2 нче алып баручы
 Җир йөзендә бер тамчы суга зарыккан ком чүлләре, далалар бар. Бу яктан безне Ходай рәнҗетмәгән. “Чишмә”, “Уфа”, “Бәяк” елгалары авылыбызны бизи.Элек – электән әби – бабалырыбыз шушы суларны эчкән, шушында кичке уеннар уйнаганнар, вәъдәләр бирешкәннәр.Бүгенге көндә дә чишмәдән Бәяк – Түз халкы тешләрне камаштырырлык салкын, саф , чиста су ала. Безгә мирас булып калган гүзәллекнең кадерен белик.

1 нче алып баручы
Челтер – челтер ага чишмә,

hич тә тыярлык түгел.

Ә сулары шундый йомшак ,

Эчеп туярлык түгел.

Кызлар килә чишмәбезнең

Салкын суын эчәргә.

Су эчкәндә үзеннән үзе

Баш иелә чишмәгә.

(Бию түгәрәгенә йөргән кызлар “Су юлы” биюен (“Бормалы су” көенә башкара.))

2 нче алып баручы
Таң әтәче кычкыра... тирә - юнне алтын нурларга төреп кояш чыга... кошлар сайрый... ара- тирә көтүгә чыгучы мал – туар мөгрәгәне ишетелә... юл читендәге бәбкә үләннәрендә чык ялтырый... челтер – челтер чишмә ага...кызлар чишмәдән йөгерә- йөгерә су ташый...аландыгы аллы – гөлле чәчәкләрдән нечкә билле бал кортлары бал җыя...көмеш айлы манарадан азан тавышы ишетелә... әнә, аргы очта чалгы кайрыйлар...
Җырларда җырлана, төшләргә кереп саташтыра торган туган як нәкъ шушындый була инде ул.

1 нче алып баручы
Уйна, дустым, гармуныңны уйна,

Сокландыр син туган халкыңны.

Сокландырып туган халкыңны

Йөрәгенә сал син ялкынны.

Уйна, дустым, гармуныңны уйна,

Чәчеп  җибәр халкым моңнарын.

Дәртләндер син туган халкыбызның

Батыр кызларын hәм улларын.

Уйна, дустым, гармуныңны уйна,

Бөтен кеше сине яратсын.

Сине – безнең моңлы халкыбызның

Игелекле моңлы баласын.

2 нче алып баручы
Күргәнегез бармы сылу кызлар

Кия торган татар камзулын?

Бизәгеә гүя сыйдырган ул

Бар тарихын илнең, бар моңын.
Буыннардан буыннарга күчә ,

Халкымның ул асыл киеме.

Билдәмәсен эләктереп куйсаң,

Бигрәк нечкә итә билеңне.

(Татар кызлары биюе башкарыла)

1 нче алып баручы
Татар җыры...татар моңы...

Бу ике сүз йөрәгеңә үтеп керер дә

Нурландырыр салкын күңелеңне,

Усаллыкның калмас кере дә.

Тыңла әле син бер татар көен,

Тыңла әле күзең ачылсын.

Күңелеңдә булган сагыш – моңнар

Татар җыры белән басылсын.

(“Чишмә” “Гармун сайлый бер егет” җырын башкара.)

2 нче алып баручы
Авылым – авылкаем!-

hәрчак уңышларга юлык.
Саекмасын тормыш казаның;

Туңган күңелләргә иман бирә,

Игелеккә hәм хөрлеккә өнди

Манарадан әйткән азаның.

Авылыбызның иң матур урынында кешеләргә иман, нур сибүче көмеш манаралы мәчет салынган.hәр көнне моңлы азан яңгырый, авлыбыз кешеләре мәчеттә намаз укый, вәгазь тыңлый. 

1 нче алып баручы
Мин яратам сине туган авылым

Әнием белән куеп янәшә.

Гүзәллегең, миллилегең җуймый

Яшә, туган авылым , гел яшә...

hәр кешегә үзе туып үскән авыл матур да, кадерле дә, якын да. Әйе, авылыбызның табигате соклангыч, халкы уңган.

Татарның саф теле, милли гореф – гадәте, йолалары яши монда. шушы асыл җәүhәрләрне сакласак, безнең буыннар өчен генә түгел, киләчәк буыннар өчен дә бай, милли мирас калыр иде.
Есть чем гордиться нашей деревне: за последние 50 лет она дала путевку  в жизнь сотням юношей и девушек. Хлеборовы, животноводы, рабочие, учителя, врачи, предпрениматели, продавцы,полицейские, библиотекари, служащие банков и многие другие – все они воспитанники нашей деревни.
(“Чишмә”)

Сау булыгыз, дуслар, шат яшәгез,

Ямьләндереп бөек Ватанны.
Зур уңышлар белән каршылагыз

Туган илдә аткан һәр таңны.

Тау белән тау очрашмый,

Кеше белән кеше очраша.

Сау булыгыз, дуслар,хушыгыз

Очрашырбыз әле җыр аша,

Очрашырбыз әле җыр аша.

Бәхет бит ул кунак кына,

Килә дә китеп бара.

Китсә дә күңел түрендә

Бер уч җылылык кала.

Хөрмәтле кунаклар, бүгенеге очрашуыбызның җылылыгы күңелләрегездә озак саклансын. Тормыш юлыгыз куанычлы, шатлыклы мизгелләргә бай булсын.Гаиләләрегезгә иминлек, балаларга күңелле балачак телибез Бүгенге очрашу соңгысы булмасын.Хушыгыз.

